
Pages valaisannes

Lou bon lafé de noûtra tsivra
De tô tin din noutrôn veladzo de Veu-

vry lou zinfan venion pâ a l'écoula le
dedzeu dinse é peuvon féré de petiou travo
pô édï ieu parent, é sin qu'amon inco le
mieu lé de povai bin samoueza é vozala
vairé que le veré.

Avaivo on couzin que sapélavé Albert,
on samavé bin infinblo on amaré bin dzoï
en tsa, ion dé dou se catsivé bin pô que
latré puté pâ le trova.

On dzo quon sétai bin dèmora é que
fazai na tsaïeu quon are volu se corba pô
pâsa dezo le sole. Albert mé dé : « Divai
Léontine à to sai na que lai dio : a bin
me pori bin bairé toto lévoua dé la moue-
naira que pasavé dezo noûtra maison lé ï
que fazai martsi toté lé industrie dé la

commona. Lai passé todzo mé sa pourra é

la pa mé dé travo lélectricité la ïa robo to
son prestige.

Pô in reveni à mon Albert que me de-
zavé que lavai ton sai lai ié dé : Sa to pâ
ala à la fontâna l'évoua lé tan bouena à na

que mé di Ié pS de lévoué que veudré
bairé lé deu lafé mon poure té io le

prindré, é bin te sa pâ son alavé têta
voûtra tzivra : sin moueza a sin qu'alavé
areva lai ié dé â bin se te veu a lin pi.
E no voila tui lou dou din noutrôn beu, pô
queminchi nô zin prai ona bracha de sotai
pô boueta dézo la tsivra pô pa no contsi
lou dzeneu, é pouai hardi no zin prai tsa-

quon on téton é on allétavo quemin dou
petiou cabri é le pié bio de tô sin lé que la
tzivra beudzivé pâ é que no revoiar davé

tota continta. é quan nin eu tsavoueno no
sin sorti deu beu bon ïo pô recominchi à

no amoueza.
Mé mou bon zami lé di ora qui la

comédie va se dzoï. A fin heure ma mare
arrivé de la vegnia pô prépara le sepa
quan ma ïu mé dé : Vin à maison avoué
mè pô médï, te faré le foua eu forné è

pouai te bouetiré dessus na casserole avoué
de lévoua pô féré le café é pouai mé vezo
alla aria la tzivra Poura tzivra que lavai
min de lafé : é rinde, lé lâcha partir, on
momin après l'arrivé din on état in mé
dezin que la tsivra letai bin malâda que
lavai min de lafé. Sa poura bétia qui fota
lai bailli, lé deu quemoudo ora que la vatse
le à la montagne to don coup é comprai
que mé falai lai dérè sin quavaivo fi avoué
Albert. Bin sure que ma mare la bin ri in
mè dezin que lé pâ des manoïré à féré. Eh
bin pô le sepa vezo féré dé la sepa à la
larna te boueteré la trabla avoué dé za-
chita : pâ fota de tasse no avin min de

café. Mon pare l'arrivé assebin é quan la
iu les achita é no dé : Que léta revo que
no zarin de la sepa stané. è ma mare de

lai déré té fo deminda à Léontine te dit
todzo que lé tan inteliginta te vairé sin

que sa féré. Bin sur que mon pare la ri in
mé dezin que valait pâ la peina que le
Bon Diu mai bailla Tinteliginse pô pâ
savai mieu min servir. Pouai ma bin des-

puto, é bailla ona bona corectchon que
sinto inco, in mé fazin promettre de pâ
recominchi. Na, na é pâ recomincha mai
sait bin continta de povrai vô déré que
lou lafé de noûtra tzivra l'étâi rudamin
bon é que lé pe être sin que ma fé veni à

vouitante é on an

Léontine Borgeat-Levet.

Pouro Kametran
Tcheu de Montha son pâ contein de

leu kametran de 61. Por leu, on käme-
tran cein la protechon dé tsèré bin

